
ᑲᖏᖅᑐᒑᐱᒻᒥ ᐃᓕᓐᓂᐊᕐᕕᖓᓂ ᐊᖏᔪᖅᑳᖅ ᓯᓚᑦᑐᓴᕐᕕᔾᔪᐊᒥ 
ᖁᑦᑎᓂᖅᐹᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᔭᕇᕈᑎᑖᖅᑐᖅ 

 

ᐃᖃᓗᐃᑦ, ᓄᓇᕗᑦ (ᒪᐃ 17, 2007) – ᐃᓕᓐᓂᐊᕐᓂᓕᕆᔨᒃᑯᓐᓄᑦ ᒥᓂᔅᑕ ᐃᑦ ᐱᑯ ᖁᕕᐊᒍᔾᔨᔪᖅ ᔫᑭᐸ 
ᕼᐊᐃᓐᓄᒥᒃ ᑲᖏᖅᑐᒑᐱᒻᒥᐅᑕᖅ ᑐᓂᔭᐅᓯᒪᓕᕐᖓᑦ ᖁᑦᑎᓂᖅᐹᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᔭᕇᕈᑎᒥᒃ 
ᓯᓚᑦᑐᓴᕐᕕᔾᔪᐊᖓᓂᒃ ᐳᕆᓐᔅ ᐊᑦᕗᑦ ᐊᐃᓚᓐ. 
 

“ᔫᑭᐸ ᐃᔾᔪᐊᕋᑦᓴᑦᓯᐊᖅ ᐃᓕᓴᐃᔨᓄᑦ ᐊᓯᖏᓐᓄᓪᓗ ᓄᓇᕗᒻᒥ ᐃᖅᑲᓇᐃᔮᑦᓴᓄᑦ ᐃᓅᓯᕐᒥᓄᓪᓗ 
ᐱᕚᓪᓕᕈᑎᖃᕈᒪᓪᓗᑎᒃ ᐃᓕᓐᓂᐊᕆᐊᒃᑲᓐᓂᕈᒪᔪᓄᑦ,” ᐅᖃᖅᓯᒪᔪᖅ ᐱᑯ. 
 

ᒥᔅ ᕼᐊᐃᓐᓄ ᒫᓐᓇ ᓄᖅᑲᖓᑲᐃᓐᓇᖅᑐᖅ ᖁᓗᐊᖅ ᐃᓕᓐᓂᐊᕐᕕᖓᓂᒃ ᑲᖏᖅᑐᒑᐱᒻᒥ ᐃᓕᓐᓂᐊᕐᕕᒻᒥ 
ᐊᖏᔪᖅᑳᖑᖃᑕᐅᓂᕐᒥᓂᒃ. ᔫᑭᐸ ᐃᓕᓴᐃᔨᐅᓯᒪᔪᖅ ᐊᕐᕌᒍᐃᑦ 25 ᐅᖓᑖᓄᑦ ᓄᓇᕗᒻᒥ ᐊᒻᒪᓗ 
ᐱᔭᕇᖅᓯᒪᔪᖅ ᓄᓇᕗᒻᒥ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ ᐃᓕᓐᓂᐊᕈᖓᓂᒃ ᐱᔭᕇᕈᑎᑖᖅᓯᒪᓪᓗᓂ 
ᐃᓕᓐᓂᐊᖅᑐᓕᕆᓂᕐᒧᑦ 1996-ᒥ. 
 

ᒥᔅ ᕼᐊᐃᓐᓄ ᒪᓕᑉᐸᑦᑐᖅ ᓱᓕᔪᖅᓴᓪᓚᕆᓐᓂᕐᒥᓄᑦ ᐃᓄᒃᑎᑐᑦ ᐅᖃᐅᓯᖓᓂᒃ ᐃᓕᖅᑯᓯᖏᓐᓂᓪᓗ ᐊᒻᒪᓗ 
ᐊᑑᑎᖃᓪᓚᕆᓐᓂᖏᓐᓂᒃ ᐃᓕᓐᓂᐊᕐᕕᓐᓂ. ᐊᕐᕌᒍᒐᓚᐅᓯᒪᔪᓂ, ᐱᓕᕆᖃᑎᖃᖅᓯᒪᔪᑦ ᐊᔾᔨᒌᖏᑦᑐᓂ 
ᓄᓇᓕᓐᓂ ᑲᑐᔾᔨᖃᑎᒌᓂ ᓇᓗᓇᐃᖅᑕᐅᓯᒪᒍᓐᓇᖁᓪᓗᒍ ᐱᖅᑯᓯᑐᖃᐃᑦ ᐅᖃᐅᓯᖏᓪᓗ 
ᑐᙵᕕᐅᒍᓐᓇᖅᓯᖁᓪᓗᒋᑦ ᐃᓕᓐᓂᐊᕐᕕᒻᒥ. 
 

“ᒥᔅ ᕼᐊᐃᓐᓅᑉ ᐱᔨᑦᓯᕋᖅᓯᒪᓂᖓ ᐊᒻᒪᓗ ᓴᐱᙱᓐᓂᖓ ᐃᓚᒋᓕᐅᔾᔨᓯᒪᓂᕐᒧᑦ ᐃᓄᐃᑦ ᐃᓕᖅᑯᓯᖏᓐᓂᒃ, 
ᐅᖃᐅᓯᖏᓐᓂᒃ ᐊᒻᒪᓗ ᓱᓕᔪᕆᔭᖏᓐᓂᒃ ᐃᓕᓐᓂᐊᕐᕕᖓᓂ ᖁᔭᒋᔭᐅᓯᒪᑦᓯᐊᖅᑐᖅ 
ᐃᖅᑲᓇᐃᔭᖃᑎᖏᓐᓄᑦ, ᐊᖏᔪᖅᑳᖏᓐᓄᑦ, ᐃᓕᓐᓂᐊᖅᑎᓄᑦ ᓄᓇᖅᑲᑎᖏᓐᓄᓪᓗ,” ᐱᑯ ᐅᖃᖅᓯᒪᔪᖅ. 
 

ᐃᓕᓐᓂᐊᕐᓂᓕᕆᔨᒃᑯᑦ ᐊᑭᓕᖅᓱᐃᕙᒻᒥᔪᑦ, ᑲᑐᔾᔨᖃᑎᖃᖅᑐᑎᒃ ᓄᓇᕗᑦ ᓯᓚᑦᑐᓴᕐᕕᒻᒥᒃ, ᓴᐃᓐᑦ ᕗᕌᓐᓯᔅ 
ᐊᒃᔭᐃᕕᐅ ᓯᓚᑦᑐᓴᕐᕕᔾᔪᐊᖓᓂ ᐊᒻᒪᓗ ᓯᓚᑦᑐᓴᕐᕕᔾᔪᐊᖓᓂᒃ ᐳᕆᓐᔅ ᐊᑦᕗᑦ ᐊᐃᓚᓐᒥ, ᖁᑦᑎᓂᖅᐹᒥᒃ 
ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᕈᑎᖏᓐᓂᒃ. ᐃᓕᓐᓂᐊᕋᑦᓴᐃᑦ ᐱᒋᐊᓚᐅᖅᓯᒪᔪᑦ 
ᓄᕕᐱᕆ 2006. ᐊᕙᑎᑦ ᐅᖓᑖᓃᑦᑐᑦ ᓄᓇᕗᒻᒥ ᐃᓕᓴᐃᔩᑦ ᐱᔭᕇᕋᓱᐊᖅᑐᑦ ᖁᑦᑎᓂᖅᐹᒥᒃ ᐱᔭᕇᕐᓂᕐᒧᑦ 
ᐸᐃᑉᐹᓂᒃ ᑖᒃᑯᓇᓂ ᓯᓚᑦᑐᓴᕐᕕᔾᔪᐊᓂ. 
 

ᒥᔅ ᕼᐊᓐᓄ ᐅᑎᓛᖅᑐᖅ ᐃᓕᓐᓂᐊᕐᕕᒻᒥ ᐊᖏᔪᖅᑳᖑᓂᕐᒧᑦ ᖁᓗᐊᖅ ᐃᓕᓐᓂᐊᕐᕕᒻᒥ ᐅᑭᐊᑦᓵᖅ 
ᐃᓕᓐᓂᐊᕐᓇᖅ ᐱᒋᐊᓕᕐᒥᑉᐸᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᕙᓐᑎ ᕼᐊᓗᓇᓐ, ᑐᓴᕋᑦᓴᓕᕆᔨᒃᑯᑦ 
ᓄᓇᕗᑦ ᒐᕙᒪᖓ 

 (867) 975.6046 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 
ᐅᐃᕖᑎᑐᓪᓗ ᐅᕙᓂ, www.gov.nu.ca. 

